
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
 
… ……………. 2017 թվականի N …-Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ
 ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ-
ՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ 
  
Համաձայն «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ կետի, ինչպես նաև  ղեկավարվելով Հայաստանի Հանրապետության կառավարության 2011 թվականի փետրվարի 10-ի N 168-Ն որոշմամբ հաստատված կարգի 3-րդ կետի պահանջներով` Հայաստանի Հանրապետության կառավարությունը    ո ր ո շ ու մ     է.
1. «Հայաստանի Հանրապետության 2017 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի «Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին» N 1313-Ն որոշման NN 5 և 12 հավելվածներում կատարել փոփոխություններ ու լրացումներ` համաձայն NN 1, 2, 3, 4 և 5 հավելվածների:
2. Սահմանել, որ 1988 թվականին Սպիտակի երկրաշարժի հետևանքով զոհերի  հիշատակին նվիրված հուշահամալիրի կառուցման նախագծանախահաշվային փաստաթղթերի մշակման և փորձաքննության աշխատանքների ձեռքբերումն իրականացվելու է «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 1-ին կետով նախատեսված բանակցային ընթացակարգով` առանց գնումների մասին հայտարարությունը նախապես հրապարակելու:
3. Սահմանել, որ սույն որոշման N 6 հավելվածում ներկայացված գնման գործարքների վրա չի տարածվում Հայաստանի Հանրապետության կառավարության 2011 թվականի փետրվարի 10-ի N 168-Ն որոշման N 1 հավելվածի 19-րդ կետով սահմանված ժամկետային պահանջը:
4. Հայաստանի Հանրապետության կառավարությանն առընթեր քաղաքաշինության պետական կոմիտեի նախագահին` սույն որոշումն ուժի մեջ մտնելուց հետո հնգօրյա ժամկետում ապահովել Հայաստանի Հանրապետության ֆինանսների նախարարություն սույն որոշման N 6 հավելվածում ներկայացված գնման գործարքների մասով «Գնումների մասին» Հայաստանի Հանրապետության օրենքի 8-րդ հոդվածի 2-րդ մասով պահանջվող հաշվետվությունները ներկայացնելը:
5. Հայաստանի Հանրապետության ֆինանսների նախարարին՝ սույն որոշման 4-րդ կետով նախատեսված հաշվետվություններն ստանալուց հետո Հայաստանի Հանրապետության օրենսդրությամբ սահմանված կարգով և ժամկետներում հաշվառել նշված գնման գործարքները:
6. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ
 ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ-
ՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը
Որոշման  նախագծի ընդունման առաջնահերթությունը պայմանավորված է. 
-  ՀՀ 2017 թվականի պետական բյուջեով ՀՀ կառավարությանն առընթեր քաղաքաշինության պետական կոմիտեի պատվիրատվությամբ նախատեսված ծախսային ծրագրերի համար հատկացված ֆինանսական միջոցների վերաբաշխման անհրաժեշտությամբ:

  2.      Ընթացիկ իրավիճակը և խնդիրները

ՀՀ 2017 թվականի պետական բյուջեի նախագծի ձևավորման ընթացքում հավաքագրվել են ՀՀ Ազգային ժողովի պատգամավորների կողմից ներկայացված առաջարկներով առաջնահերթ խնդիրների հայտեր, որոնց հիմքով վերջիններս ընդգրկվել են բյուջեի միջոցառումների ցանկում:
Ընդգրկված խնդիրների շարքում առկա են այնպիսի շինարարական աշխատանքներ (օբյեկտներ), որոնց համար, սահմանված կարգով, մինչև շինարարական աշխատանքների գնումը՝ անհրաժեշտ է.
- ձեռք բերել նախագծանախահաշվային փաստաթղթեր և/կամ
- ճշգրտել իրականացման ենթակա աշխատանքների անվանումը: 

Հավաքագրված տվյալները բավարար հիմքերով ապահովելու համար ՀՀ մարզպետարանների և քաղաքային ու գյուղական համայնքների ներկայացուցիչների մասնակցությամբ ՀՀ ԿԱ քաղաքաշինության պետական կոմիտեում և համայնքներում հրավիրվել են խորհրդակցություններ, քննարկվել և գնահատվել է նախագծվող օբյեկտների ծավալների, գործառնական նշանակության, կարևորության,  ծավալատարածական և ճարտարապետահատակագծային լուծումների նպատակահարմարությունը:
Քննարկումների արդյունքում նախագծման ենթակա օբյեկտների համար ընդունվել են բարձրացված խնդիրների վերաբերյալ այնպիսի լուծումներ, որոնց կիրառմամբ հնարավոր է բավարարել քաղաքաշինության բնագավառում գործող օրենսդրության պահանջները, մասնավորապես, նախակրթարանների և հանրակրթական օբյեկտների սեյսմիկ անվտանգության ապահովման, դրանց կազմին, տեսակներին և տեղաբաշխմանը ներկայացվող հիմնական պահանջների մասով՝ մասնավորապես,
ներկայացված նախագծի հիմքում են դրվել ՀՀ կառավարության 1999 թվականի հունիսի 7-ի N 392, ՀՀ կառավարության 1999 թվականի հունիսի 10-ի N 429, ՀՀ կառավարության 2015 թվականի հունիսի 23-ի N 797-Ն, ՀՀ կառավարության 2015 թվականի դեկտեմբերի 3-ի N 1426-Ն որոշումների, ՀՀ քաղաքաշինության նախարարի 2014 թվականի մարտի 24-ի N 87-Ն, 2014 թվականի ապրիլի 9-ի N 103-Ն, 2016 թվականի մարտի 24-ի N 49-Ն հրամանների, ինչպես նաև ՀՀ քաղաքաշինության նախարարի 2006 թվականի փետրվարի 3-ի N 24-Ն հրամանով հաստատված ՀՀՇՆ II-6.02-2006 «Սեյսմակայուն շինարարություն. Նախագծման նորմերի» դրույթները:

Հաշվի առնելով վերոգրյալը, առաջարկվում է. 

ՀՀ կառավարությանն առընթեր քաղաքաշինության պետական կոմիտեի պատվիրատվությամբ իրականացման ենթակա

«Կրթական օբյեկտների հիմնանորոգում» ծրագրի 

· «ՀՀ Արարատի մարզի Նոր Ուղի համայնքի մանկապարտեզի հիմնանորոգման նախագծային աշխատանքներ» բառերը փոխարինել «ՀՀ Արարատի մարզի Նոր Ուղի համայնքի (60 տեղով) նոր մանկապարտեզի կառուցման նախագծային աշխատանքներ» բառերով:

Գոյություն ունեցող մանկապարտեզի շենքը վթարային է , շուրջ 3 տարի չի շահագործվում: 

· «ՀՀ Արմավիրի մարզի Ծաղկունք համայնքի մանկապարտեզի վերանորոգման նախագծային աշխատանքներ» բառերը փոխարինել «ՀՀ Արմավիրի մարզի (80 տեղով) Ծաղկունք համայնքի նոր մանկապարտեզի կառուցման նախագծային աշխատանքներ» բառերով:

Գոյություն ունեցող շենքը ենթակա է կազմաքանդման, պիտանի չէ շահագործման: 

«ՀՀ Տավուշի մարզի գ. Այգեձորի դպրոցի մարզադահլիճի վերակառուցման նախագծային աշխատանքներ» բառերը փոխարինել «ՀՀ Տավուշի մարզի գ.Այգեձորի համայնքային նշանակության նոր մարզադահլիճի կառուցման նախագծային աշխատանքներ» բառերով և նախատեսել ՀՀ 2017 թվականի պետական բյուջեի Մարզական օբյեկտների շինարարություն ծախսային  ծրագրի ներքո:

 «ՀՀ Արմավիրի մարզի Էջմիածին քաղաքի թիվ 2 երաժշտական դպրոցի վերանորոգման նախագծային աշխատանքներ» բառերը փոխարինել «ՀՀ Արմավիրի մարզի Էջմիածին քաղաքի թիվ 2 երաժշտական դպրոցի վերակառուցման նախագծային աշխատանքներ» բառերով:
Գոյություն ունեցող շենքը ենթակա է վերակառուցման, վնասվ. աստիճանը գնահատվում է 2-3-րդ կարգի:

· «ՀՀ Արմավիրի մարզի Էջմիածին քաղաքի թիվ 5 մանկապարտեզի  վերանորոգման նախագծային աշխատանքներ» բառերը փոխարինել «ՀՀ Արմավիրի մարզի Էջմիածին քաղաքի թիվ 5 նոր մանկապարտեզի  վերակառուցման նախագծային աշխատանքներ» բառերով:
Գոյություն ունեցող շենքը գտնվում է վթարային վիճակում, նախատեսված է 500 երեխայի համար: 

· «ՀՀ Գեղարքունիքի մարզի Ծաղկաշենի կիսակառույց մանկապարտեզի կառուցման նախագծային աշխատանքներ» բառերը փոխարինել «ՀՀ Գեղարքունիքի մարզի Ծաղկաշենի նոր մանկապարտեզի կառուցման նախագծային աշխատանքներ» բառերով:
Խնդիրը  ուսումնասիրվել է տեղում, 1987 թվականին կառուցվել են միայն հիմքերը, որոնք գտնվում են անբավարար, քայքայված վիճակում և ենթակա են կազմաքանդման, չեն համապատասխանում գործող նորմատիվային պահանջներին:

Գնման գործընթացների ընտրության վերաբերյալ
  
 Առաջարկվում է.

· Նախագծային փաստաթղթերի մշակման գնումը կազմակերպել՝ ՊԸ ընթացակարգով, հիմք ընդունելով «Գնումների մասին» ՀՀ օրենքի 17-րդ հոդվածի 5-րդ կետի դրույթը: 

«Մշակութային օբյեկտների շինարարություն» ծրագրի 

Նախատեսվում է 1988 թվականին Սպիտակի երկրաշարժի հետևանքով զոհերի հիշատակին նվիրված հուշահամալիրի կառուցման նախագծանախահաշվային փաստաթղթերի մշակման և փորձաքննության աշխատանքները ձեռքբերել ԲԸԱՀ ընթացակարգով՝ «Գնումների մասին» Հայաստանի Հանրապետության օրենքի 20-րդ հոդվածի 5-րդ կետի 1-ին ենթակետի և «Հեղինակային և հարակից իրավունքների մասին» Հայաստանի Հանրապետության օրենքի համաձայն` հուշահամալիրի նախագծի հեղինակի հետ կնքելով նախագծանախահաշվային փաստաթղթերի մշակման և փորձաքննության աշխատանքների ձեռքբերման պայմանագիր՝ 10000.0 հազ դրամ ընդհանուր արժեքով:

«Մարզական օբյեկտների հիմնանորոգում» ծրագրի 

· «Սպանդարյան գյուղի համայնքային մարզադաշտի հողային աշխատանքներ, բարեկարգում, ցանկապատում» օբյեկտի 15000.0 հազ.դրամ գումարը վերաբաշխել «Սպանդարյան գյուղի համայնքային մարզադաշտի հողային աշխատանքներ, բարեկարգում, ցանկապատում» և «Սպանդարյան գյուղի համայնքային մարզադաշտի հողային աշխատանքների, բարեկարգման, ցանկապատման նախագծային աշխատանքների» միջև:
Շինարարական աշխատանքներին նախատեսել՝   ընդամենը 14550.0 հազ.դրամ, որից որից Շինարարության արժեքի հաշվարկման Կարգի համաձայն.
· Շինմոտաժային աշխատանքներին՝  14181.3  հազ.դրամ
· Տեխնիկական հսկողությանը՝ 283.6 հազ.դրամ
· Հեղինակային հսկողությանը՝ 85.1 հազ.դրամ
· նախագծային փաստաթղթերի մշակման և փորձաքննության աշխատանքներին՝  450.0 հազ.դրամ, կամ 14550.0հազ դրամի շուրջ 3%-ը:

Գնման գործընթացների ընտրության վերաբերյալ
   Առաջարկվում է.

· Նախագծային փաստաթղթերի մշակման գնումը կազմակերպել՝ ՊԸ ընթացակարգով, հիմք ընդունելով «Գնումների մասին» ՀՀ օրենքի 17-րդ հոդվածի 5-րդ կետի դրույթը: 
· Շինմոտաժային աշխատանքները՝  ՊԸ ընթացակարգով, հիմք ընդունելով «Գնումների մասին» ՀՀ օրենքի 17-րդ հոդվածի 5-րդ կետի դրույթը: 
· Տեխնիկական հսկողությունը՝ ՊԸ ընթացակարգով, հիմք ընդունելով «Գնումների մասին» ՀՀ օրենքի 17-րդ հոդվածի 5-րդ կետի դրույթը: 
· Հեղինակային հսկողությունը՝  ԲԸԱՀ ընթացակարգով, հիմք ընդունելով «Հեղինակային իրավունքի և հարակից իրավունքների մասին» ՀՀ օրենքի 3-րդ հովածի 4.ժ կետի դրույթը:

ՀՀ 2017 թվականի պետական բյուջեից մի շարք ծրագրերի բացառման  և հատկացված գումարների վերաբաշխման վերաբերյալ

     Հիմք ընդունելով 2015 թվականի ՀՀ արտակարգ իրավիճակների  և  տարածքային զարգացման նախարարության ուսումնասիրության արդյունքները՝ ՀՀ կառավարության 2015 թվականի հուլիսի 23-ի N 797-Ն որոշման շրջանականերում նախատեսված և մինչև 1988 թվականը  նախագծված ու կառուցված մի շարք  հանրակրթական դպրոցների պարտադիր վերակառուցման վերաբերյալ, առաջարկվում է.

· ՀՀ 2017 թվականի պետական բյուջեի մի շարք օբյեկտների մասով կատարել հատկացված գումարների վերաբաշխում՝ կարևորելով վերջիններիս նպատակային օգտագործումը:
Մասնավորապես.

· «Երևանի թիվ 157 հիմնական դպրոցի պատուհանների փոխարինում և բացվածքների վերանորոգում» օբյեկտի 11000.0 հազ.դրամ գումարը վերաբաշխել և տրամադրել ՀՀ Կոտայքի մարզի Չարենցավանի մարզադպրոցի շարունակական աշխատանքներին,

· «Երևանի Բելինսկու անվան թիվ 38 միջնակարգ դպրոցի տանիքի վերանորոգման նախագծային աշխատանքներ» օբյեկտի 5000.0 հազ.դրամ գումարը վերաբաշխել և տրամադրել ՀՀ Կոտայքի մարզի Չարենցավանի մարզադպրոցի շարունակական աշխատանքներին,

· «Երևանի Գ.Մարգարյանի անվան թիվ 94 ավագ դպրոցի շենքի տանիքի վերանորոգում» օբյեկտի 15000.0 հազ.դրամ գումարը վերաբաշխել և տրամադրել ՀՀ Կոտայքի մարզի Չարենցավանի մարզադպրոցի շարունակական աշխատանքներին,

· ՀՀ Գեղարքունիքի մարզպետարանի պատվիրատվությամբ իրականացման ենթակա գ.Աստղաձորի միջնակարգ դպրոցի  շինմոնտաժային աշխատանքների 39292.7 հազ.դրամ գումարը վերաբաշխել և տրամադրել  ՀՀ Կոտայքի մարզի Չարենցավանի մարզադպրոցի կառուցման աշխատանքներին և Երևանի մնջախաղի պետական թատրոնի շենքի վերակառուցման նախագծային աշխատանքներին, հետևյալ համամասնությամբ.

· ՀՀ Կոտայքի մարզի Չարենցավանի մարզադպրոցի կառուցման աշխատանքներին՝ 31000.0հազ.դրամ,
· Երևանի մնջախաղի պետական թատրոնի շենքի վերակառուցման նախագծային աշխատանքներին՝ 8292.7 հազ.դրամ՝ Մշակութային օբյեկտների հիմնանորոգում ծախսային ծրագրի ներքո, ՊԸ ընթացակարգի կիրառմամբ:

· ՀՀ ԿԱ քաղաքաշինության պետական կոմիտեի պատվիրատվությամբ իրականացման ենթակա գ.Աստղաձորի միջնակարգ դպրոցի տեխնիկական  և հեղինակային հսկողությունների 707.3 հազ.դրամ ընդհանուր գումարը վերաբաշխել և տրամադրել  ՀՀ Կոտայքի մարզի Չարենցավանի մարզադպրոցի կառուցման շարունակական աշխատանքներին:

        Արդյունքում.
 
ՀՀ Կոտայքի մարզի Չարենցավանի մարզադպրոցի կառուցման շարունակական աշխատանքների համար ՀՀ 2017 թվականի պետական բյուջեով նախատեսել ընդամենը 162707.3 հազ.դրամ, որից.

· շինմոնտաժային աշխատանքներին՝ 160145.0 հազ.դրամ
· տեխնիկական հսկողությանը՝ 1601.5 հազ.դրամ
· հեղինակային հսկողությանը՝ 960.8 հազ.դրամ:


Երևանի մնջախաղի պետական թատրոնի շենքի վերակառուցման նախագծի մշակման վերաբերյալ

Կառույցի մոտավոր մակերեսը կազմում է 1000քմ, որի շրջանակներում կնախատեսվեն մի շարք տեխնիկական միջոցառումներ, ուղղված ամրակայման աշխատանքներին:   Կիրականացվեն ծավալահատակագծային փոփոխություններ թատրոնի տնօրինության և ՀՀ մշակույթի նախարարության կողմից բյուջետային հայտի շրջանակներում ներկայացված պահանջներին համապատասխան :
    Մասնավորապես, լիազոր մարմնի կողմից կարևորվել է  ամրակայման, վերակառուցման, հիմնանորոգման, ջրամեկուսացման, հաշմանդամների և բնակչության սակավաշարժուն խմբերի համար կոնստրուկտիվ հատուկ լուծումների  (թեքահարթակների, վերելակի, շարժասանդուղքի, առանձնացված սանհանգույցների և այլն) նախատեսումը:
  Ծավալահատակագծային լուծումներում առաջարկվում են հետևյալ մակերեսները.
 Բեմական մաս, ետնաբեմ և կուլիսներ, ճեմասրահ, սանհանգույցներ, դահլիճ՝ լուսաձայնային համակարգով, դիմահարդարման սենյակ, փորձասենյակ, տնօրենի աշխատասենյակ, ընդունարան, գեղարվեստական ղեկավարի աշխատասենյակ, դերասանների հանգստի սենյակ, հաշվապահություն, գործավարի սենյակ, նկարչական բաժին, արհեստանոց, ադմինիստրատորի և գանձապահի աշխատասենյակներ, պահակակետ,հյուրատնային մասնահատված, պահեստ, վիդեոստուդիա, խոհանոցային հատված:  

Երևանի մնջախաղի պետական թատրոնի վերակառուցման աշխատանքների նախագծի մշակման խոշորացված արժեքի վերաբերյալ

Թատրոնը տեղակայված է Երևան քաղաքի, Գևորգ Քոչարի փող., 21 շենք հասցեում գոյություն ունեցող շենքի երրորդ հարկում:

Հատկացված հարկաբաժնի մակերեսը կազմում է շուրջ 1000.0քմ: Հարկաբաժինը ներառում է թատրոնի աշխատակիցների համար նախատեսված աշխատասենյակներ, բեմ և ետնաբեմ, հանդերձարաններ, հանգստի սենյակ, հաշվապահություն, արհեստանոց, ճեմասրահ, ընդունարան,պահեստ,վիդեոստուդիա, խոհանոցային հատված, սանհանգույցներ, պահակակետ և դահլիճային հատված:  
Հարկաբաժնի վերակառուցման խոշորացված արժեքը կկազմի՝ 1000.0քմx174.2հազ.դրամx1.2 (ԱԱՀ 20%)=209040.0հազ.դրամ:
Նախագծի մշակման արժեքը՝ 209040.0հազ.դրամx3.5%≈7315.0հազ.դրամ:
Նախագծի փորձաքննության ծախսերն ըստ գործող նորմերի կկազմեն՝ 7315.0x9%≈ 660.0հազ.դրամ:
Ինժեներաերկրաբանական հետազննության ծախսերի համար ըստ գործող շուկայի նվազագույն գների կպահանջվի շուրջ՝ 320.0հազ.դրամ գումար:
Արդյունքում՝ նախագծանախահաշվային փաստաթղթերի ձեռքբերման ընդհանուր ծախսերը կկազմեն՝
∑= 7315.0+660.0+300.0≈8295.0հազ.դրամ:




ԳՆՄԱՆ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ՄԱՍՈՎ

  ՀՀ կառավարության 2011 թվականի փետրվարի 10-ի թիվ 168-Ն որոշմամբ հաստատված Կարգի 19-րդ կետով ամրագրված պահանջի չապահովումը պայմանավորված է մի շարք օբյեկտիվ գործոններով.
1. ՀՀ ԿԱ քաղաքաշինության պետական կոմիտեում կատարվել են կառուցվածքային փոփոխություններ.
      ՀՀ կառավարության 2016 թվականի հոկտեմբերի 13-ի N 1111-Ն որոշմամբ «Հայաստանի Հանրապետության քաղաքաշինության նախարարության աշխատակազմ» պետական կառավարչական հիմնարկը վերակազմավորման ձևով վերակազմակերպվել է «Հայաստանի Հանրապետության կառավարությանն առընթեր քաղաքաշինության պետական կոմիտեի աշխատակազմ» պետական կառավարչական հիմնարկի՝ իրականացնելով համապատասխան կառուցվածքային փոփոխություններ, ինչի արդյունքում հաստիքների կրճատմամբ Նախարարության աշխատակազմի Կառուցապատման ներդրումային ծրագրերի վարչության ներքո գործող պատասխանատու ստորաբաժանման, գնումների համակարգման և գնահատման լիազորություններով օժտված աշխատակիցների աշխատանքը դադարեցվել է:
Միաժամանակ.
2. դադարեցվել է նաև Հայաստանի Հանրապետության քաղաքաշինության նախարարության «Քաղաքաշինական ծրագրերի իրականացման գրասենյակ» պետական հիմնարկի գործունեությունը
 ՀՀ կառավարության 2016 թվականի նոյեմբերի 18-ի N 1162-Ն որոշմամբ դադարեցվել է Հայաստանի Հանրապետության քաղաքաշինության նախարարության «Քաղաքաշինական ծրագրերի իրականացման գրասենյակ» պետական հիմնարկի գործունեությունը, ինչի արդյունքում հիմնարկի ներքո գործող պատասխանատու ստորաբաժանման, գնումների համակարգման և գնահատման լիազորություններով օժտված աշխատակիցների աշխատանքը ևս դադարեցվել է:
Հայաստանի Հանրապետության քաղաքաշինության նախարարության «Քաղաքաշինական ծրագրերի իրականացման գրասենյակ» պետական հիմնարկի գործունեության դադարեցման աշխատանքներն իրականացնելու նպատակով՝ ՀՀ ԿԱ քաղաքաշինության պետական կոմիտեի նախագահի 2016 թվականի դեկտեմբերի 6-ի N 206-Ա հրամանի համաձայն ստեղծվել է լուծարման հանձնաժողով` որի կազմում ընդգրկվել են Հայաստանի Հանրապետության կառավարությանն առընթեր քաղաքաշինության պետական կոմիտեի, Հայաստանի Հանրապետության ֆինանսների նախարարության, Հայաստանի Հանրապետության կառավարությանն առընթեր պետական գույքի կառավարման վարչության ներկայացուցիչներ:
ՀՀ ԿԱ քաղաքաշինության պետական կոմիտեի նախագահի 2016 թվականի դեկտեմբերի 6-ի N 206-Ա հրամանով նախատեսվել է հանձնաժողովի աշխատանքներն ավարտել երկամսյա ժամկետում, այն է մինչև 2017 թվականի փետրվարի 6-ը:

3. Կոմիտեի աշխատակազմում ձևավորվել է գնումների նոր պատասխանատու  ստորաբաժանում 

ՀՀ կառավարության 2016 թվականի դեկտեմբերի 15-ի N 1293-Ն որոշմամբ ստեղծվել է Կոմիտեի նոր կառուցվածքային ստորաբաժանում՝ քաղաքաշինական ծրագրերի իրականացման գործառույթների մասով, որը ենթադրաբար պետք է իրականացներ ՀՀ կառավարության 2011 թվականի փետրվարի 10-ի N 168-Ն որոշմամբ ամրագրված գնումների Պատվիրատուի գործառույթներ:
Նշված կառուցվածքային ստորաբաժանման պաշտոնների անձնագրերի հաստատման գործընթացը ամրագրվել է ՀՀ քաղաքացիական ծառայության խորհրդի 2017 թվականի փետրվարի 15-ի N 105-Ն որոշմամբ, ինչի արդյունքում գնումների նոր պատասխանատու ստորաբաժանումն իր գործառույթները սկսել է 2017 թվականի փետրվարի 27-ից:

3. Տվյալ բնագավառում իրականացվող քաղաքականությունը
Շինարարական (այդ թվում նախագծային) ծրագրերի ֆինանսավորման և համակարգման գործընթացը` անհրաժեշտ հիմնավորումների, հաշվարկների, մասնագիտական եզրակացությունների ձեռքբերման, գնման ընթացակարգերի կազմակերպման մասով իրականացվում են ՀՀ քաղաքաշինության ոլորտի նորմատիվատեխնիկական փաստաթղթերի և օրենսդրության, ինչպես նաև «Գնումների մասին» ՀՀ  օրենքի և ՀՀ կառավարության 2011 թվականի փետրվարի 10-ի N 168-Ն որոշման պահանջներին համապատասխան:

4.	 Կարգավորման նպատակը և բնույթը
2017 թվականին նախատեսված ծախսային ծրագրերի, սահմանված կարգով, գնման գործընթացների ապահովում:

5.	Նախագծի մշակման գործընթացում ներգրավված ինստիտուտները և անձինք
ՀՀ կառավարությանն առընթեր քաղաքաշինության պետական կոմիտեի աշխատակիցներ:

6.	Ակնկալվող արդյունքը
ՀՀ 2017 թվականի պետական բյուջեի միջոցառումների կատարում:











ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ
 ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ-
ՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ  ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ

 «Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016  թվականի  դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու և գնման գործընթացը կազմակերպելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում։



ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ
 ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ-
ՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ  ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.
«Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016  թվականի  դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու և գնման գործընթացը կազմակերպելու մասին» ՀՀ կառավարության   որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա։
2. Միջազգային պայմանագրերով ստանձնած պարտավորությունների հետ համապատասխանությունը. 
«Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016  թվականի  դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու և գնման գործընթացը կազմակերպելու մասին» Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորություններին։



ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ
 ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ-
ՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱԶՄՄԱՆԸ, ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը որոշման նախագծի վերաբերյալ իրազեկումը.
«Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016  թվականի  դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու և գնման գործընթացը կազմակերպելու մասին» Հայաստանի Հանրապետության կառավարության որոշման նախագիծը տեղադրված է www.minurban.am կայքում.
2. Հասարակության մասնակցությունը. 
«Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016  թվականի  դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու և գնման գործընթացը կազմակերպելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չեն ներկայացվել:

